
1. Réamhrá 

Tugtar achoimre sa Tuarascáil Sintéise seo ar thorthaí an tionscadail ‘Tuarascáil sintéise 

agus ullmhú ceardlainne maidir le Rialachán (CE) Uimh. 1435/2003 ón gComhairle an 22 Iúil 

2003 - Reacht maidir le Comharchumann Eorpach (SCE) (glao ar thairiscintí 

GROW/2023/LVP/0088, arna sheoladh agus arna bhainistiú ag an gCoimisiún Eorpach, AS 

GROW - Margadh Inmheánach, Tionsclaíocht, Fiontraíocht agus FBManna).  

Déantar measúnú sa tuarascáil ar staid na himeartha maidir le cur i bhfeidhm an Reachta 

maidir le Comharchumann Eorpach sna 30 Ballstát AE/LEE lena saothraítear trí aidhm 

idirnasctha: na SCEnna atá ann cheana in AE/LEE a mhapáil; tuiscint a fháil ar na tosca a 

dhéanann difear do SCE a bhunú; sraith moltaí a chur ar fáil le haghaidh tuilleadh 

gníomhaíochtaí beartais. 

 

2. Struchtúr, foinsí agus gnéithe fíor-riachtanach an 

chreata dhlíthiúil maidir leis an gcomharchumann 

Eorpach 

Déantar anailís sa Tuarascáil Sintéise seo ar staid chur i bhfeidhm Rialachán (CE) 

Uimh. 1435/2003 ón gComhairle (dá ngairtear ‘Rialachán SCE’ nó ‘Rialachán’ anseo feasta) 

i mBallstáit den Aontas Eorpach/ de LEE (dá ngairtear ‘Ballstáit’ anseo feasta)1. Chun 

tuiscint iomlán a fháil ar chineál an Rialacháin agus ar an tionchar ar a chur i bhfeidhm, is gá 

na saintréithe a leagan amach a bhaineann le Rialachán SCE agus leis an bhfoirm dhlíthiúil 

a bhunaítear leis: is é sin, an Comharchumann Eorpach (SCE). 

2.1. Gnéithe fíor-riachtanacha an SCE 
 

Tá na saintréithe seo a leanas ag an SCE: 

 
 Rinneadh an ghníomhaíocht taighde le haghaidh na Tuarascála Sintéise seo idir mí na Bealtaine agus mí Lúnasa 2024. Chuir an Institiúid 

Taighde Eorpach um Chomharchumainn agus Fiontair Shóisialta (EURICSE, www.euricse.eu) taighde deisce, ceistneoir agus agallaimh ar fáil 

le haghaidh na Tuarascála Sintéise. Is é Comhalta Taighde Sinsearach EURICSE, an tOllamh Antonio Fici (Ollscoil na Róimhe ‘Tor Vergata’), a 

dhréachtaigh an Tuarascáil, le rannchuidiú ó Gianluca Salvatori agus Barbara Franchini (EURICSE) bunaithe ar fhreagraí ar cheistneoir a 

tugadh d’fhoireann saineolaithe náisiúnta a ceapadh go speisialta ina leith, lena gcumhdaítear 30 Ballstát AE/LEE ar an iomlán. Is iad sin, 

Rosalía Alfonso Sánchez, Franci Avsec, Adrián Barger, Josef Bergt, Dominik Bierecki, Vincent Caruana, James Doyle, Ifigeneia Douvitsa, 

David Hiez, Arcadia Hinescu, Hana Horak, Julianna Kiss, Ulrik Boe Kjeldsen, Jan Lasák, Tsvetelina Marinova, Deolinda Meira, Georg 

Miribung, Aušrinė Pasvenskienė, Patrik Patúš, Ville Pönkä, Sigurd Rysstad, Carl Svernlöv, Bram van Baelen, Ger J.H. van der Sangen. Chuir 

páirtithe leasmhara roghnaithe léargas ábhartha ar fáil freisin (is iad sin ionadaithe SCEnna atá ann cheana, ionadaithe na gluaiseachta 

comharchumainn ar an leibhéal náisiúnta agus ar leibhéal an Aontais, taighdeoirí agus saineolaithe sa dlí comharchumainn) a ghlac páirt i 

gceardlann a reáchtáladh in áitreabh an Choimisiúin Eorpaigh i mí Mheán Fómhair 2024. Ba é príomhchuspóir na ceardlainne breithniú a 

dhéanamh ar chur i bhfeidhm Rialachán SCE agus plé a dhéanamh ar na dúshláin a bhaineann lena chur i bhfeidhm, d’fhonn na riachtanais 

agus na deiseanna a shainaithint chun é a dhéanamh níos éifeachtaí agus níos aithnidiúla ar an leibhéal náisiúnta agus i measc páirtithe 

leasmhara a bhféadfadh spéis a bheith acu ann. 

1 Rialachán (CE) Uimh. 1435/2003 ón gComhairle an 22 Iúil 2003 i dtaca leis an Reacht maidir le Comharchumann Eorpach (SCE). 

https://eur-lex.europa.eu/legal-content/EN/TXT/?uri=CELEX%3A32003R1435 

http://www.euricse.eu/
https://eur-lex.europa.eu/legal-content/EN/TXT/?uri=CELEX%3A32003R1435

- is foirm dhlíthiúil chomharchumainn é; tá pearsantacht dhlítheanach iomlán aige, 

a fhaigheann sé nuair a chláraítear é sa chlár náisiúnta ábhartha; tá dliteanas 

chomhaltaí SCE teoranta i bprionsabal don scairchaipiteal suibscríofa; 

- is foirm dhlíthiúil Eorpach eagraíochta é – mar shampla an ‘Chuideachta Eorpach” 

(Societas Europaea, SE) dá bhforáiltear le Rialachán Uimh. 2157/20012 – ós rud é gur 

faoi dhlí an Aontais a bhunaítear í seachas faoi dhlí náisiúnta Ballstáit (cé go bhfuil ról 

substaintiúil ag dlíthe náisiúnta na mBallstát i rialáil SCEnna, mar a fheictear thíos); 

- is foirm dhlíthiúil chomharchumainn bhreise agus roghnach é, ar féidir le 

saoránaigh den Aontas Eorpach agus/nó le heintitis dhlítheanacha é a roghnú in ionad 

comharchumann a rialaítear leis an dlí náisiúnta (aithnítear nó rialaítear 

comharchumainn i ngach dlínse AE/LEE, ar bhealaí éagsúla áfach);3 

- ní mór dó ceanglas trasteorann a chomhlíonadh, ós rud é nach mór dó a bheith 

comhdhéanta (ag céim an chorpraithe ar a laghad) de shaoránaigh agus/nó 

d’eagraíochtaí ó dhá Bhallstát ar a laghad4; ní gá, áfach, go mbeadh ar SCE 

gníomhaíochtaí trasteorann a dhéanamh; 

- tá sé de cheart ag SCE a oifig chláraithe (nach mór a bheith i gcomhthráth lena 

cheannoifig) a aistriú chuig Ballstát eile; 

- tá caipiteal athraitheach aige (nach bhféadfaidh a bheith níos lú ná EUR 30 000 

riamh, áfach) agus líon athraitheach comhaltaí (cúig dhuine nádúrtha nó dhá 

eintiteas dhlítheanacha ar a laghad); dá bhrí sin, ní gá reacht SCE a leasú go foirmiúil 

agus an scairchaipiteal a chruinniú ná a laghdú chun glacadh le comhaltaí nua nó 

chun suibscríbhinní a aisíoc i gcás fágáil comhalta; 

- is é is príomhchuspóir dó leasanna na gcomhaltaí a chur chun cinn, níos cruinne, 

‘riachtanais a chomhaltaí a shásamh agus/nó a ngníomhaíochtaí eacnamaíocha agus 

sóisialta a fhorbairt, go háirithe trí chomhaontuithe a thabhairt i gcrích in éineacht leo 

chun earraí nó seirbhísí a chur ar fáil nó chun obair den chineál a dhéanann an SCE 

nó a choimisiúnaíonn an SCE a chur i gcrích’; féadfar riachtanais na gcomhaltaí a 

shásamh freisin trí rannpháirtíocht na gcomhaltaí i ngníomhaíochtaí eacnamaíocha a 

chur chun cinn, in SCE amháin nó níos mó agus/nó i gcomharchumainn náisiúnta; 

- nach mbeidh SCE faoi réir aon srian maidir leis an ngníomhaíocht eacnamaíoch a 

fhéadfaidh sé a dhéanamh chun a chuspóirí a shaothrú; féadfaidh sé a 

ghníomhaíochtaí a dhéanamh freisin trí fhochuideachta; 

- i gcomhréir lena phríomhchuspóir mar a shainmhínítear sa dlí é, tá SCE comhdhéanta 

de ‘chomhaltaí is úsáideoirí’, is é sin, comhaltaí a úsáideann (mar chustaiméirí) nó a 

tháirgeann (mar fhostaithe nó mar sholáthraithe) earraí agus seirbhísí an SCE; 

féadfaidh SCE glacadh le ‘comhaltaí is infheisteoirí (nach úsáideoirí iad)’ freisin 

ach laistigh de theorainneacha agus coinníollacha áirithe amháin; 

 
2 Rialachán (CE) Uimh. 2157/2001 ón gComhairle an 8 Deireadh Fómhair 2001 maidir leis an Reacht do chuideachta Eorpach (SE). 
https://eur-lex.europa.eu/legal-content/EN/TXT/?uri=CELEX%3A32001R2157 

3 Ar an gcúis sin, is féidir an SCE a mheas mar an 28ú samhail dhlíthiúil le haghaidh comharchumann san Aontas.    

4 Chun bheith níos cruinne, Airteagal 2, mír 1, maidir le bunú SCE ex novo a rialáil nó trí chomharchumainn dlí náisiúnta atá ann cheana a 

chumasc nó a chomhshó, ceanglaítear faoi seach go mbeadh na bunaitheoirí ina gcónaí in dhá Bhallstát ar a laghad agus/nó, más 

cuideachtaí, gnólachtaí agus eintitis dhlítheanacha eile iad, go mbeidís á rialú ag dlí dhá Bhallstát éagsúla ar a laghad; go rialófar na 

comharchumainn atá le cumasc le dlí dhá Bhallstát éagsúla ar a laghad; agus ar deireadh, go raibh bunaíocht nó fochuideachta a rialaítear 

le dlí Ballstáit eile ag an gcomharchumann atá le comhshó ar feadh 2 bhliain ar a laghad.  

https://eur-lex.europa.eu/legal-content/EN/TXT/?uri=CELEX%3A32001R2157

- d’fhéadfadh ‘doras’ SCE a bheith ‘oscailte’, a bhuí le hathraitheacht an chaipitil 

agus na ballraíochta araon, rud a shimplíonn glacadh isteach agus fágáil na 

gcomhaltaí, agus a bhuí leis an gcosaint a thugtar do leas na n-iarrthóirí ar 

bhallraíocht, a ráthaítear le dlí gur féidir achomharc a dhéanamh chun chruinniú 

ginearálta na gcomhaltaí i gcás ina ndiúltaítear glacadh isteach; 

- is eagraíocht dhaonlathach é faoi stiúir comhaltaí (seachas caipiteal), ina mbíonn 

vóta amháin ag gach comhalta is úsáideoir gan beann ar an líon scaireanna ina 

seilbh agus ní fhéadfaidh cearta vótála a bheith in éineacht le chéile ag comhaltaí is 

infheisteoirí (nach úsáideoirí iad), má ghlactar leo mar chomhaltaí, atá níos mó ná 

25 % de na cearta vótála iomlána; ní féidir eisceachtaí a dhéanamh ar an bprionsabal 

‘comhalta amháin, vóta amháin’ ach amháin laistigh de theorainneacha agus 

coinníollacha áirithe arna mbunú le dlí5; 

- Is éard atá sa struchtúr eagrúcháin cruinniú ginearálta de na comhaltaí agus – ag 

brath ar an gcóras riaracháin arna roghnú sna reachtanna – orgán maoirseachta, a 

dhéanann maoirseacht ar na dualgais a chomhlíonann an t-orgán bainistíochta, agus 

orgán bainistíochta, atá freagrach as an SCE a bhainistiú agus ionadaíocht a 

dhéanamh dó agus é ag déileáil le tríú páirtithe agus in imeachtaí dlíthiúla (córas dhá 

leibhéal), nó orgán riaracháin, atá freagrach as an SCE a bhainistiú agus ionadaíocht 

a dhéanamh dó agus é ag déileáil le tríú páirtithe agus in imeachtaí dlíthiúla (córas 

aon leibhéil); 

- i gcomhréir lena phríomhchuspóir agus le cineál a bhallraíochta, dáileann SCE 

díbhinní ar chomhaltaí go hiondúil i gcomhréir (ní i gcomhréir leis an gcaipiteal a 

thugtar don SCE, ach le cainníocht agus/nó cáilíocht a ngníomhaíochta leis an SCE 

nó leis an tseirbhís a rinne siad ina leith); 

- tá sócmhainní ‘dílse’ ag SCEnna, is é sin, sócmhainní nach bhfuil aon cheart ag 

comhaltaí ina leith, fiú amháin i gcás ina bhfágfaidh comhalta an SCE nó i gcás ina 

ndíscaoilfear an SCE; níos cruinne fós, ní mór don SCE cúlchiste dlíthiúil a bhunú (atá 

comhionann ar a laghad le híosmhéid an scairchaipitil, is é sin EUR 30 000) nach 

bhfuil aon cheart ag na comhaltaí a fhágann an SCE ina leith agus ní mór 

glansócmhainní iarmharacha an SCE (is é sin, ní mór na sócmhainní a bheidh fágtha 

tar éis na méideanna uile atá dlite do chreidiúnaithe a íoc agus ranníocaíochtaí caipitil 

na gcomhaltaí a aisíoc) a dháileadh, tráth an díscaoilte, ‘i gcomhréir le prionsabal an 

dáilte neamhleasmhair’, is é sin le rá, ‘ar chomhlacht comharchumainn eile a bhfuil 

aidhmeanna comhchosúla nó leas ginearálta á saothrú aige’;  

- ní mór do SCE páirt a thabhairt dá fhostaithe i gcomhréir le forálacha 

Threoir 2003/72/CE6. 

 
5 Is é an chéad mhaolú féideartha ilvótaí a shannadh do chomhaltaí i gcomhréir le rannpháirtíocht comhalta sa ghníomhaíocht 

chomharchumainn, mar chustaiméir, mar sholáthraí nó mar fhostaí. Ní fhéadfaidh an sannadh sin a bheith níos mó ná cúig vóta in aghaidh 

an chomhalta ná thar 30 % de na cearta vótála iomlána, cibé acu is ísle [Airteagal 59(2), an 1ú fomhír]. Baineann an dara hipitéis le SCEnna 

ina bhfuil formhór na gcomhaltaí ina gcomharchumainn. Má cheadaítear é faoin dlí náisiúnta is infheidhme, féadfar ilvótaí a bhronnadh le 

reachtanna SCE i gcomhréir le rannpháirtíocht comhalta sa ghníomhaíocht chomharchumainn, agus rannpháirtíocht sa chaipiteal agus/nó 

le líon comhaltaí gach eintitis chuimsithigh [Airteagal 59(2), an 3ú fomhír] san áireamh. Baineann an tríú ceann le comhaltaí is infheisteoirí. 

Féadfar ilvótaí a bhronnadh orthu má cheadaítear sin faoin dlí náisiúnta is infheidhme, ach in aon chás ní fhéadfaidh siad níos mó ná 25 % 

de na cearta vótála iomlána a bheith acu in éineacht le chéile [Airteagal 59(3)]. Baineann maoluithe sonracha eile le SCEnna atá páirteach i 

ngníomhaíochtaí airgeadais nó árachais [Airteagal 59(2), an 2ú fomhír] agus ilvótaí a shannadh d’ionadaithe na bhfostaithe 

[Airteagal 59(4)]. 

6 Féach Airteagal 1(6). Treoir 2003/72/CE ón gComhairle an 22 Iúil 2003 lena bhforlíontar an Reacht do Chomharchumann Eorpach maidir le 

rannpháirtíocht fostaithe. https://eur-lex.europa.eu/legal-content/EN/ALL/?uri=celex%3A32003L0072  

https://eur-lex.europa.eu/legal-content/EN/ALL/?uri=celex%3A32003L0072

Tá céannacht dhlíthiúil an SCE, mar a eascraíonn as Rialachán SCE, ag teacht leis an 

gcéannacht chomharchumainn arna haithint agus arna cosaint ar an leibhéal idirnáisiúnta le 

Ráiteas 1995 ón gComhghuaillíocht Idirnáisiúnta Comhair7, agus le Moladh EIS 

Uimh. 193/2002 maidir le comharchumainn a chur chun cinn8. 

I gcomparáid leis an rialáil náisiúnta chaighdeánach ar chomharchumainn ar leibhéal an 

Aontais9, tá éagsúlacht go príomha idir Rialachán SCE agus a íoscheanglas caipitil níos 

airde (EUR 30 000) chun SCE a bhunú agus an oibleagáid atá ar SCEnna páirt a thabhairt 

d’fhostaithe ann. Cé go léirítear ceanglais SCE eile go hiondúil i ndlíthe náisiúnta lena 

múnlaítear céannacht na gcomharchumann náisiúnta10, ní hionann SCEnna agus 

comharchumainn náisiúnta. I roinnt tíortha, d’fhéadfadh éagsúlachtaí áirithe tionchar a imirt 

ar a mhéid a ghlactar le Rialachán SCE, mar a chuirfear i dtábhacht é sa Tuarascáil Sintéise 

seo. 

2.2. Foinsí maidir le dlí SCE 
 

Ní dhéantar foráil le Rialachán Uimh. 1435/2003 maidir le rialáil iomlán agus uathrialach ar 

SCEnna, a rialaítear freisin le dlí náisiúnta an Bhallstáit ina bhfuil a n-oifig chláraithe acu. 

Go deimhin, de réir Airteagal 8(1) de Rialachán Uimh. 1435/2003 maidir leis an dlí is 

infheidhme, ‘rialófar SCE: 

a) leis an Rialachán seo; 

b) i gcás ina n-údaraítear go sainráite leis an Rialachán seo, le forálacha a 

reachtanna;  

c) i gcás ábhair nach rialaítear leis an Rialachán seo nó, i gcás ina rialaítear ábhair 

leis go páirteach, na gnéithe sin nach gcumhdaítear leis: 

d) leis na dlíthe arna nglacadh ag Ballstáit agus bearta Comhphobail a bhaineann go 

sonrach le SCEnna á gcur chun feidhme acu; 

e) dlíthe na mBallstát a mbeadh feidhm acu maidir le comharchumann a bunaíodh i 

gcomhréir le dlí an Bhallstáit ina bhfuil oifig chláraithe an SCE; 

f) forálacha a reachtanna, ar an mbealach céanna le comharchumann a bunaíodh i 

gcomhréir le dlí an Bhallstáit ina bhfuil oifig chláraithe an SCE’. 

Go foirmiúil, tugtar tosaíocht do dhlí an Aontais in ordlathas na bhfoinsí dlí maidir le SCE, 

agus dlí náisiúnta (na tíre clárúcháin) ina dhiaidh sin, ós rud é nach bhfuil feidhm aige ach 

amháin maidir le hábhair nach rialaítear nó gnéithe nach gcumhdaítear le Rialachán SCE. 

Mar sin féin, tá rudaí an-éagsúil. Sa Rialachán, tá 101 tagairt shonrach (de chineál éagsúil) 

do dhlí náisiúnta sa bhreis ar an tagairt ghinearálta in Airteagal 8(1)(c), agus tugann go leor 

acu tosaíocht shainráite do dhlí náisiúnta i rialáil an SCE. Laghdaíonn sé sin go mór raon 

feidhme an ábhair a rialaítear le dlí an Aontais agus cuireann sé le ról an dlí náisiúnta. Níl 

 
7 Féach https://ica.coop/en/cooperatives/cooperative-identity agus Nóta Treorach ICA maidir le prionsabail an chomharchumainn 

https://ica.coop/sites/default/files/2021-11/ICA%20Guidance%20Notes%20EN.pdf  

8 Féach  Moladh R193 - an Moladh maidir le Comharchumainn a chur chun cinn, 2002 (Uimh. 193) 

9 Féach G. Fajardo-García, A. Fici, H. Henrÿ, D. Hiez, D. A. Meira, H.-H. Muenker, I. Snaith, Principles of European Cooperative Law. 

Principles, Commentaries and National Reports, Intersentia, 2017. 

10 Féach freisin A. Fici, An Introduction to Cooperative Law, in D. Cracogna, A. Fici, H. Henrÿ (Eag.), International Handbook of Cooperative 

Law, Springer, 2013. 

https://ica.coop/en/cooperatives/cooperative-identity
https://ica.coop/sites/default/files/2021-11/ICA%20Guidance%20Notes%20EN.pdf
https://normlex.ilo.org/dyn/nrmlx_en/f?p=NORMLEXPUB:12100:0::NO::P12100_ILO_CODE:R193

rialáil an SCE fornáisiúnta go hiomlán. Is é an iarmhairt dhosheachanta, i ndáiríre, nach 

bhfuil SCE amháin ann ach 30 samhail SCE de réir líon Bhallstáit AE/LEE agus na ndlíthe 

náisiúnta is infheidhme. Ar an gcúis chéanna, laghdaíonn cur i bhfeidhm leathan an dlí 

náisiúnta maidir le SCEnna na héagsúlachtaí idir SCE agus comharchumann a bunaíodh 

faoi dhlí náisiúnta na tíre inar cláraíodh SCE. 

Ina theannta sin, níl sé éasca an dlí náisiúnta is infheidhme a shainaithint, toisc, de réir na 

dtagairtí i Rialachán SCE, go bhféadfadh sé gurbh éard a bheadh ann dlíthe náisiúnta 

sonracha lena gcuirtear chun feidhme Rialachán SCE – Airteagal 8(1)(c)(i) –, dlíthe 

comharchumainn náisiúnta – mar shampla, Airteagal 17(1) – agus fiú dlíthe poiblí náisiúnta 

maidir le cuideachtaí faoi dhliteanas teoranta – mar shampla, Airteagal 17(1) – agus an dlí 

náisiúnta i gcoitinne – mar shampla, Airteagal 7(4). Mar gheall ar an idirghníomhaíocht idir dlí 

an Aontais agus dlíthe náisiúnta, ní hamháin go bhfuil an creat dlíthiúil atá ann faoi láthair 

maidir le SCEnna athraitheach ag brath ar an tír chlárúcháin ach, i gcoitinne, go bhfuil sé 

thar a bheith casta freisin. 

Maidir le dlíthe agus rialacha náisiúnta sonracha arna nglacadh ag na Ballstáit chun 

Rialachán SCE a chur chun feidhme faoi Airteagal 8(1)(c)(i), tá an cás éagsúil ó thír go tír. 

I bhformhór mór na mBallstát, glacadh dlí sonrach chun Rialachán SCE a chur chun 

feidhme. I roinnt Ballstát, tugadh leis na dlíthe sonracha sin forálacha ad hoc isteach sna 

Gníomhartha náisiúnta Comharchumainn (mar shampla sa Bhulgáir, sa Fhrainc agus sa 

tSlóivéin) agus i ndlíthe náisiúnta eile (go háirithe, na dlíthe maidir le heagraíochtaí gnó a 

chlárú) chun SCEnna a chur san áireamh. 

I roinnt Ballstát, aithnítear agus rialaítear SCEnna le dlíthe ginearálta a bhaineann le 

cineálacha dlíthiúla eile eagraíochtaí, cuir i gcás Cód Cuideachtaí agus Comhlachas na 

Beilge 2019, ar Cód é ina dtugtar aghaidh go sonrach ar SCEnna ina Airteagail 16:1-16:12. 

I mBallstáit eile, cuir i gcás an Iodáil, Málta agus an Phortaingéil, rinneadh cinneadh gan aon 

dlí cur chun feidhme a achtú. Measadh i Málta nach raibh gá le dlí den sórt sin, agus tugadh 

aghaidh ar SCEnna san Iodáil in dhá ghníomh aireachta. 

I dteannta na ndlíthe lena gcuirtear Rialachán SCE chun feidhme, ghlac na Ballstáit dlíthe 

sonracha freisin chun an Treoir maidir le rannpháirtíocht fostaithe, lena gcomhlánaítear 

Rialachán SCE, a thrasuí sa dlí náisiúnta. 

2.3. SCEnna a chlárú 
 

Ní mór do SCEnna clárú sa Bhallstát inar mian leo a gceannoifig a lonnú. Níl aon chlár 

sonrach ann le haghaidh SCEnna, ar leibhéal an Aontais ná ar an leibhéal náisiúnta, ach tá 

SCEnna cláraithe i gclár náisiúnta a ainmnítear go sonrach sa dlí náisiúnta is infheidhme ‘i 

gcomhréir leis an dlí is infheidhme maidir le cuideachtaí poiblí faoi dhliteanas teoranta’ 

(Airteagal 11(1) de Rialachán SCE). An oibleagáid fógra clárúcháin (agus cealaithe) SCE a 

fhoilsiú in Iris Oifigiúil an Aontais Eorpaigh de bhun Airteagal 13, níl sé éasca chun eolas a 

fháil faoi SCEnna atá ann cheana, agus toisc go bhfuil fianaise ann nár comhlíonadh an 

oibleagáid sin san am a chuaigh thart. 

Maidir leis na cláir náisiúnta ina gcláraítear SCEnna, tá an cás éagsúil ó thír go tír. 

I bhformhór na gcásanna, cláraítear SCEnna in éineacht le comharchumainn náisiúnta agus 

cuideachtaí náisiúnta i gclár gnó náisiúnta. I roinnt tíortha, cuir i gcás an Ghearmáin agus 

Éire, ní mór dóibh a bheith cláraithe i gclár sonrach le haghaidh comharchumann. I dtíortha 

eile, cuir i gcás an Iodáil, ní mór do SCEnna – cosúil le gach comharchumann eile – clárú sa 

chlár gnó agus sa chlár comharchumann araon (san Iodáil, tá clárú sa Chlár 

comharchumann i gceist go huathoibríoch leis an gclárú sa Chlár fiontar). Sa Spáinn, ní mór 

do SCEnna clárú sa chlár gnó, agus ní mór do chomharchumainn náisiúnta clárú sa chlár 

comharchumann.  

Is féidir clárú ar líne ach amháin i roinnt tíortha, cuir i gcás an Chipir, nár forbraíodh próiseas 

ar líne iontu chun SCEnna a chlárú sa Chlár Comharchumann, de réir dealraimh mar gheall 

ar an easpa spéise i SCE a bhunú. San Fhionlainn, ní féidir le comharchumainn clárú ar líne 

sa chlár trádála agus baineann an riail chéanna le SCEnna (cé nach bhfuil aon SCE cláraithe 

sa tír sin). Tarlaíonn an rud céanna san Íoslainn, áit nach bhfuil aon fhoirm iarratais ann chun 

an cineál seo eagraíochtaí a chlárú sa Chlár comharchumann, agus sa Pholainn maidir le 

SCEnna a chlárú isteach sa Chlár Comharchumann. 

I dtíortha cuir i gcás an Chipir agus an Phortaingéil, nach bhfuil aon dlí iontu lena gcuirtear 

Rialachán SCE chun feidhme, pléadh cén clár ina gcláróidh SCEnna (agus níl aon SCE 

cláraithe sa dá Bhallstát). 

 

2.4. Cánachas 
 

Soiléirítear in Aithris 16 den Rialachán SCE: ‘nach gcumhdaítear leis an Rialachán seo 

réimsí eile dlí cuir i gcás cánachas, iomaíocht, maoin intleachtúil nó dócmhainneacht. Dá 

bhrí sin, tá feidhm ag forálacha dhlí na mBallstát agus dhlí an Chomhphobail maidir leis na 

réimsí thuasluaite agus réimsí eile nach gcumhdaítear leis an Rialachán seo’. 

Dá bhrí sin, níl aon fhoráil sa Rialachán SCE maidir le dlí cánach agus níl córas cánach 

sonrach ag SCEnna, ach – de bhun phrionsabal an neamh-idirdhealaithe in Airteagal 9, dá 

réir ‘Faoi réir an Rialacháin seo, caithfear le SCE i ngach Ballstát mar a bheadh 

comharchumann ann, a bunaíodh i gcomhréir le dlí an Bhallstáit ina bhfuil a oifig chláraithe’ – 

tá siad faoi réir an chórais cánach chéanna le comharchumainn náisiúnta, is é sin an córas 

cánach a sholáthraíonn na Ballstáit ina bhfuil an SCE cláraithe do chomharchumainn 

náisiúnta. 

 

3. SCEnna a mhapáil 

Glacadh Rialachán SCE an 22 Iúil 2003 agus tháinig sé i bhfeidhm an 18 Lúnasa 2006. 

I staidéar a rinneadh in 2009/2010 agus a rinneadh mar ullmhúchán don Tuarascáil ón 

gCoimisiún Eorpach maidir le cur i bhfeidhm Rialachán SCE, tuairiscíodh 17 SCE a bhí ann 

cheana amhail ón 8 Bealtaine 201011. 

I dTuarascáil 2012 ón gCoimisiún ina dhiaidh sin maidir le cur i bhfeidhm Rialachán SCE, 

tuairiscíodh go raibh 24 SCE ann amhail ón 22 Samhain 201112. 

 
11 EURICSE, Comharchumainn na hEorpa agus Ionad EKAI, Study on the implementation of the Regulation 1435/2003 on the Statute 

for European Cooperative Society (SCE) [Staidéar ar chur chun feidhme Rialachán 1435/2003 i dtaca leis an Reacht maidir le 

Comharchumann Eorpach (SCE)], 2010. Arna ullmhú don Choimisiún Eorpach faoi Uimh. SC I2.ACPROCE029211200. Féach: 

https://op.europa.eu/ga/publication-detail/-/publication/494bb15b-c34d-4bdf-8518-75d6bde38cbb 

https://op.europa.eu/ga/publication-detail/-/publication/494bb15b-c34d-4bdf-8518-75d6bde38cbb

I liosta neamhoifigiúil a scaip Institiúid Libertas, bhí 42 SCE chláraithe amhail ón 25 

Lúnasa 201813.  

Amhail ón 30 Meitheamh 2024, léiríonn na sonraí atá ann faoi láthair forbairt Rialachán 

SCE.  

Beagnach 18 mbliana ó tháinig Rialachán SCE i bhfeidhm, tá 113 SCE chláraithe i 30 tír AE/LEE, a 

bhfuil 75 díobh gníomhach.. 

Bosca 1: Méadú an lín SCEnna 

➢ Amhail ó mhí na Bealtaine 2010: 17 SCE atá ann cheana 

➢ Amhail ó mhí na Samhna 2011: 24 SCE atá ann cheana 

➢ Amhail ó mhí Lúnasa 2018: 42 SCE chláraithe 

➢ Amhail ó mhí an Mheithimh 2024: 113 SCE chláraithe, ar 75 SCE ghníomhacha díobh 

Tá an líon SCEnna gníomhacha an-bheag i gcomparáid leis an líon 250 000 

comharchumann atá san Aontas de réir an Choimisiúin Eorpaigh.14  

Mar shampla, tá beagnach 88 000 comharchumann cláraithe san Iodáil15 agus níl ach trí 

SCE ghníomhacha ann. Sa Fhrainc, tá beagnach 23 000 comharchumann16 ann agus 

níl ach SCE gníomhach amháin ann. Mar sin féin, is fiú a thabhairt faoi deara ‘nach bhfuil 

aon chomhghaol deimhneach idir neart agus tábhacht na gluaiseachta comharchumainn i 

dtír agus an líon SCEnna sa tír sin’17. 

Tá an líon SCEnna measartha beag i gcomparáid leis an líon Cuideachtaí Eorpacha (SEnna) 

a bunaíodh faoi Rialachán Uimh. 2157/2001. De réir Institiúid Eorpach na gCeardchumann 

(ETUI), bhí 2 125 SE measta ann cheana féin amhail ón 21 Márta 201418 agus ba cheart níos 

mó ná 3 000 SE a bheith san Aontas faoi láthair.19 San Iodáil, mar shampla, tá trí SCE 

ghníomhacha ann i gcomparáid le thart ar 80 SE ghníomhacha; sa Fhrainc, níl ach SCE 

gníomhach amháin ann agus thart ar 150 SE ghníomhacha; sa Ghearmáin, tá 25 SCE 

ghníomhacha ann agus thart ar 1 000 SE ghníomhacha. Mar sin féin, tá tíortha ann, cuir i 

gcás an tSlóivéin, ina bhfuil an líon céanna SCEnna agus SEnna (ceann amháin an tír), agus 

fiú tíortha, cuir i gcás an Ghréig, ina bhfuil níos lú SEnna gníomhacha (trí cinn) ná SCEnna 

gníomhacha (cúig cinn). 

 
12 Tuarascáil ón gCoimisiún chuig Parlaimint na hEorpa, chuig an gComhairle, chuig Coiste Eacnamaíoch agus Sóisialta 

na hEorpa agus chuig Coiste na Réigiún: Cur i bhfeidhm Rialachán (CE))Uimh. 1435/2003 ón gComhairle an 22 Iúil 

2003 i dtaca leis an Reacht maidir le Comharchumann Eorpach (SCE), COM/2012/072 final. https://eur-

lex.europa.eu/legal-content/EN/TXT/?uri=CELEX:52012DC0072 . 

13 Féach: https://www.libertas-institut.com/wp-content/uploads/2018/08/sce-list.pdf  

14 Féach: https://single-market-economy.ec.europa.eu/sectors/proximity-and-social-economy/social-economy-eu/cooperatives_ga 

15 Sonraí a bhaintear as an gClár Comharchumann atá i seilbh na hAireachta Fiontar agus ‘Déanta san Iodáil’. 

16 Féach 

https://coops4dev.coop/en/4deveurope/france#:~:text=The%20French%20cooperative%20movement%20has,and%2070%25%

20of%20retail%20banking.  

17 Féach Tuarascáil 2012 ón gCoimisiún Eorpach, lch. 8. 

18 Féach https://www.worker-participation.eu/European-Company-SE/Facts-Figures/Archive-of-SE-facts-figures2/Total-number-

of-registered-European-Companies-SEs.  

19 Féach: J. Schmidt, Twenty Years Societas Europaea, in European Company Law Journal, 18, uimh. 4, 116 (2021). 

https://eur-lex.europa.eu/legal-content/EN/TXT/?uri=CELEX:52012DC0072
https://eur-lex.europa.eu/legal-content/EN/TXT/?uri=CELEX:52012DC0072
https://www.libertas-institut.com/wp-content/uploads/2018/08/sce-list.pdf
https://single-market-economy.ec.europa.eu/sectors/proximity-and-social-economy/social-economy-eu/cooperatives_ga
https://coops4dev.coop/en/4deveurope/france#:~:text=The%20French%20cooperative%20movement%20has,and%2070%25%20of%20retail%20banking
https://coops4dev.coop/en/4deveurope/france#:~:text=The%20French%20cooperative%20movement%20has,and%2070%25%20of%20retail%20banking
https://www.worker-participation.eu/European-Company-SE/Facts-Figures/Archive-of-SE-facts-figures2/Total-number-of-registered-European-Companies-SEs
https://www.worker-participation.eu/European-Company-SE/Facts-Figures/Archive-of-SE-facts-figures2/Total-number-of-registered-European-Companies-SEs

Tábla 1: Fardal SCEnna cláraithe 

Tír Clár20 SCEnna cláraithe  

Amhail ó mhí an Mheithimh 2024 

Díscaoilte Neamhghníomhach Gníomhach 

An Ostair Clár fiontar 2 0 2 

(móide 1 bhrainse 

amháin de SCE 

Lucsamburg) 

An Bheilg Clár gnó 2 0 6 

An Bhulgáir Clár Tráchtála N/B 1 1 

An Chróit Clár Cúirteanna 0 0 5 

An Chipir Clár comharchumann 0 0 0 

Poblacht na 

Seice 

Clár Tráchtála 0 2 0 

An 

Danmhairg 

Clár gnó 1 0 0 

An Eastóin Clár gnó 0 0 1 

An 

Fhionlainn 

Clár Trádála 0 0 0 

An Fhrainc Clár Trádála agus 

Cuideachtaí 

1 0 1 

An 

Ghearmáin 

Clár Comharchumann 

sa Chlár Tráchtála 

N/B 0 25 

(móide 1 bhrainse 

amháin de SCE 

Lucsamburg) 

An Ghréig Clár Tráchtála 0 0 5 

An Ungáir Clár cuideachtaí 7 0 0 

An Íoslainn Clár Comharchumann 0 0 0 

Éire Clár Cara-Chumann 0 0 0 

An Iodáil Clár Fiontar agus Clár 

Comharchumann 

6 6 3 

An Laitvia Clár Fiontar 0 0 0 

(ach 1 bhrainse 

amháin de SCE na 

hEastóine) 

Lichtinstéin Clár Tráchtála 2 0 5 

An Liotuáin Clár eintiteas 

dlítheanach 

0 0 0 

Lucsamburg Clár Trádála agus 

Cuideachtaí 

0 0 1 

Málta Níl sé sainithe leis an 

dlí 

0 0 0 

An Ísiltír Clár Tráchtála 2 0 1 

An Iorua Clár gnó 0 0 0 

An Pholainn Clár Cúirteanna 

Náisiúnta 

0 0 1 

 
20 Cláir ghnó i dtíortha de chuid an Aontais Eorpaigh: https://e-justice.europa.eu/106/GA/business_registers_in_eu_countries 

 De réir an tsaineolaí náisiúnta, tá dhá cheann de na SCEnna sin ‘faoi leachtú’. Ba cheart an tríú SCE a chur ar ceal de réir dhlí na hIodáile, 

toisc nár chuir sé a chláir chomhardaithe ar fáil go poiblí le breis agus 5 bliana. 

https://e-justice.europa.eu/106/GA/business_registers_in_eu_countries

An 

Phortaingéil 

Níl sé sainithe leis an 

dlí 

0 0 0 

(ach 1 bhrainse 

amháin de SCE de 

chuid na Spáinne) 

An Rómáin Clár Trádála 0 0 3 

(móide 1 bhrainse 

amháin de SCE de 

chuid na Iodáile 

faoi leachtú) 

An tSlóvaic Clár Tráchtála 3 0 7** 

An tSlóivéin Clár gnó 0 0 1 

An Spáinn Clár gnó N/B 0 7 

An tSualainn Clár Trádála agus 

Tionscail 

3 0 0 

Iomlán  29 9 75 

113 

 

Tá níos mó ná aon trian de na SCEnna gníomhacha cláraithe in aon tír amháin, is é sin 

sa Ghearmáin, ach níl aon SCE gníomhach ag 13 thír (is iad sin an Chipir, Poblacht na 

Seice, an Danmhairg, an Fhionlainn, an Ungáir, an Íoslainn, Éire, an Laitvia, an Liotuáin, 

Málta, an Iorua, an Phortaingéil agus an tSualainn).  

Níl níos mó ná leath de SCEnna gníomhacha (39 as 75) cláraithe ach i dtrí thír (is iad sin an 

Ghearmáin, an tSlóvaic agus an Spáinn). Ina theannta sin, tá 80 % de na SCEnna 

gníomhacha uile á n-óstáil i seacht dtír (is iad sin an Bheilg, an Chróit, an Ghearmáin, an 

Ghréig, Lichtinstéin, an tSlóvaic agus an Spáinn).  

I naoi dtír, níor bunaíodh aon SCE riamh (is iad sin an Chipir, an Fhionlainn, an Íoslainn, 

Éire, an Laitvia, an Liotuáin, Málta, an Iorua agus an Phortaingéil). Tá tíortha cuir i gcás an 

Fhionlainn agus an Phortaingéil ina bhfuil comharchumainn seanbhunaithe san áireamh, á gcur chun 

cinn ag an Stát  agus faoi réir ardreachtaíochta21. 

Is díol suntais é an ráta ard díscaoilte SCEnna i gcomparáid lena líon iomlán. I measc na 

113 SCE atá cláraithe faoi láthair, díscaoileadh 29 SCE, tá gach ceann de na trí SCE a 

bunaíodh sa tSualainn san áireamh, gach ceann de na seacht SCE a bunaíodh san Ungáir 

agus sé cinn de na 15 SCE a cláraíodh san Iodáil. D’fhéadfadh an líon iarbhír SCEnna a 

díscaoileadh a bheith níos airde fós, toisc go bhféadfadh sé nach mbeadh cuid acu le fáil a 

thuilleadh sna cláir náisiúnta ábhartha. 

Tá naoi SCE chláraithe neamhghníomhach, agus tá sé cinn acu san Iodáil. D’fhéadfadh 

an líon iomlán SCEnna neamhghníomhacha a bheith níos airde, áfach, toisc go dtugann 

saineolaithe náisiúnta le fios gur dócha gur neamhghníomhach iad na cúig SCE atá liostaithe 

mar SCEnna gníomhacha – agus tá ceann acu á bhaint den chlár cheana féin. 

Cuirtear an bhliain chlárúcháin maidir leis na 75 SCE ghníomhacha i láthair i nGraf 1 thíos. 

Léiríonn na sonraí go bhfuil níos mó spéise i bhfoirm dhlíthiúil an SCE le blianta beaga 

anuas. Cláraíodh beagnach leath de na SCEnna gníomhacha le 6 bliana anuas (2018-

2023) agus cláraíodh beagnach leath díobh sa Ghearmáin. 

 
** De réir an tsaineolaí náisiúnta, is dócha go bhfuil dhá cheann de na SCEnna sin neamhghníomhach toisc nár nocht siad a ráitis airgeadais 

le 2 bhliain anuas. 

21 Féach: https://coops4dev.coop/en/4deveurope/finland agus https://coops4dev.coop/en/4deveurope/portugal.  

https://coops4dev.coop/en/4deveurope/finland
https://coops4dev.coop/en/4deveurope/portugal

Graf 1: SCEnna in aghaidh na bliana clárúcháin 

 

A mhéid a bhaineann le comhdhéanamh bhallraíocht na SCEnna gníomhacha, léiríonn na 

sonraí atá ar fáil gurb iad daoine aonair agus eintitis dhlítheanacha araon a bhunaíonn 

SCEnna, cé gur annaimhe a úsáideann comharchumainn phríomha iad mar 

chomharchumainn thánaisteacha chun dul i gcomhar le chéile.  

Oibríonn SCEnna in earnálacha éagsúla den gheilleagar, mar shampla talmhaíocht, seirbhísí 

airgeadais, bainistiú dramhaíola agus athchúrsáil, tithíocht, seirbhísí gnó. Earnáil inar cosúil 

go bhfuil baint ar leith ag SCEnna léi is ea táirgeadh agus dáileadh fuinnimh, go háirithe ó 

fhoinsí in-athnuaite. Tá SCEnna fuinnimh – agus SCEnna fuinnimh in-athnuaite san áireamh 

– ann i dtíortha éagsúla, mar shampla an Ostair, an Chróit, an Ghearmáin, an Rómáin agus 

an Spáinn. Mar a áitítear thíos, d’fhéadfadh sé sin a bheith ann mar gheall ar chumas na 

samhla gnó comharchumainn comhphobal atá bunaithe ar iontaoibh a bhunú, comhphobal 

inar spéis le daoine freastal ar a riachtanais shonracha (seachas a gcaipiteal féin a 

infheistiú). 

Tá SCEnna struchtúrtha mar chomharchumainn tomhaltóirí, ina n-úsáideann comhaltaí na 

seirbhísí a chuireann an SCE ar fáil, agus SCEnna atá ina ‘n-ionaid cheannacháin’ dá 

gcomhaltaí san áireamh, agus SCEnna atá struchtúrtha mar chomharchumainn táirgeoirí 

araon, ina gcuireann comhaltaí modhanna táirgthe nó earraí ar fáil don SCE chun iad a 

dháileadh agus/nó a dhíol. Tá SCEnna oibrithe ann freisin, san earnáil tógála, ach freisin san 

earnáil iriseoireachta agus faisnéise, ina n-oibríonn comhaltaí dá SCE. 

4. Tosca dearfacha a dhéanann difear do SCEnna a 

bhunú 

De réir EURICSE, Comharchumainn na hEorpa agus Ionad EKAI (2010), liostaítear mar a 

leanas na tosca a d’aithin na páirtithe leasmhara a cuireadh faoi agallamh (a roghnaíodh ina 

- luach chlú an bhranda Eorpaigh; 

- an daonlathas agus prionsabail eile an chomharchumainn maidir le heagrúchán; 

- cineál trasteorann an tionscadail gnó nó na ballraíochta; 

- tarraingteacht fhoirm dhlíthiúil na hEorpa do dhaoine ó thíortha éagsúla; 

- an fhéidearthacht an oifig chláraithe a aistriú; 

- an fhéidearthacht córas rialachais a ghlacadh nach bhfuil ar fáil faoin dlí náisiúnta.  

I dtuarascáil 2012 ón gCoimisiún Eorpach, bunaithe ar thorthaí comhairliúcháin phoiblí (32 

fhreagra ó 11 thír), shainaithin freagróirí an príomhbhuntáiste a bhaineann le SCE a bhunú 

mar clú an bhranda Eorpaigh a chuireann sé ar fáil. Is féidir le clú an bhranda sin cuidiú le 

bunaitheoirí comharchumainn dul isteach i margaí ina bhfuil branda Eorpach níos indíolta ná 

branda náisiúnta, go háirithe in earnálacha cuir i gcás soláthar seirbhísí sóisialta. Toisc 

dhearfach eile a chuir freagróirí i dtábhacht ab ea luach siombalach fhoirm dhlíthiúil an SCE 

lena dtugtar an deis a chur in iúl gur samhail ghnó comharchumainn ar leith í – samhail atá 

éagsúil le cuideachtaí traidisiúnta caipitealbhunaithe trí luachanna a chur i dtábhacht amhail 

an dlúthpháirtíocht, rialachas daonlathach, rannpháirtíocht comhaltaí agus gaireacht le 

comhaltaí agus le custaiméirí, agus a bhfuil sé mar phríomhsprioc aici freastal ar leasanna 

na gcomhaltaí seachas ar leasanna na bainistíochta.  

Ar an gcaoi chéanna, áitíodh i staidéar ina dhiaidh sin a foilsíodh in 2014 ‘gurb é an buntáiste 

coiteann a bhaineann le SCE a bhunú gur féidir le cuideachtaí comhalta oibriú faoi bhranda 

aontaithe ar an leibhéal Eorpach’22. 

Is é ceann de na gnéithe a cuireadh i dtábhacht sa Tuarascáil Sintéise seo nár luaigh 

beagnach na saineolaithe náisiúnta agus páirtithe leasmhara náisiúnta uile a ndeachthas i 

gcomhairle leo clú an bhranda Eorpaigh a bhaineann leis an SCE i measc na dtosca is 

ábhartha maidir le foirm an SCE a roghnú.23 Tháinig sé chun solais gur roghnaíodh an SCE, 

sna cásanna inar bunaíodh é, toisc gur foirm fiontair comharchumainn é ‘le bheith bródúil 

as’. Is foirm eagrúcháin ‘inchreidte ‘ é an comharchumann féin, a bhfuil luachanna ag 

gabháil leis a fhágann go bhfuil sé an-tarraingteach do na bunaitheoirí agus do thríú páirtithe. 

Cuireann ionadaí an aon SCE amháin atá cláraithe sa tSlóivéin i dtábhacht gné thrasteorann 

SCEnna agus an fíoras go bhfuil SCEnna bunaithe ar luachanna comharchumainn uilíocha. 

D’fhéadfadh luach intreach na foirme comharchumainn, agus a cumas ‘comhphobal’ a 

mhúnlú go dlíthiúil agus clú an bhranda áirithe gnó a chur in iúl do thríú páirtithe, údar a 

thabhairt d’úsáid mhór an SCE i roinnt tíortha i réimsí cuir i gcás táirgeadh fuinnimh ghlain 

agus in-athnuaite. Is cosúil go bhfuil sé sin fíor go háirithe maidir le cur chun feidhme an 

choincheapa ‘Comhphobail Fuinnimh’ mar a chuirtear i bhfeidhm é i gcreat dlíthiúil an 

Aontais maidir le fuinneamh. Ina theannta sin, déantar eitic na foirme comharchumainn a 

chomhcheangal le heitic na gníomhaíochta fiontraíochta. 

 
22 DIESIS et al., Review of European Cooperative Societies – SCER project [Athbhreithniú ar Chomharchumainn Eorpacha — tionscadal SCER], 

2012-2014. Féach: https://www.diesis.coop/wp-content/uploads/2018/03/SCEr-final-report-24-07-2014.pdf.   

23 Tá an t-aon eisceacht amháin le fáil san Ísiltír, inar dhearbhaigh SCE amháin gurbh é ceann de na príomhchúiseanna a bhí leo leas a 

bhaint as luach chlú an bhranda Eorpaigh. I gcodarsnacht leis sin, mar a fheicfimid, luaigh freagróirí a thug a dtuairim ar na tosca diúltacha 

luach chlú an bhranda Eorpaigh, agus nach raibh in ann aon chúis mhaith eile a shainaithint seachas clú an bhranda Eorpaigh chun SCE a 

bhunú. 

https://www.diesis.coop/wp-content/uploads/2018/03/SCEr-final-report-24-07-2014.pdf

D’fhéadfadh sé sin údar a thabhairt freisin leis an bhfáth, dar le roinnt saineolaithe náisiúnta, 

gurb iad daoine agus eagraíochtaí a bhfuil cur amach acu cheana féin ar an tsamhail ghnó 

comharchumainn a roghnaíonn an SCE de ghnáth, agus daoine aonair san áireamh atá ina 

gcomhaltaí de chomharchumainn eile cheana féin. 

Bhí roinnt freagróirí níos beaichte agus iad ag aithint na ngnéithe tréithiúla d’fhoirm an SCE a 

raibh tionchar acu ar a rogha ceann a bhunú. 

Is é an chéad cheann de na gnéithe sin rialachas daonlathach, a mheasann na daoine sin 

a bhfuil SCE bunaithe acu nach bhfuil sé ‘útóipeach’, ach an-phraiticiúil agus an-tairbheach 

d’fhorbairt gnó.  

Oibríonn an SCE atá cláraithe i Lucsamburg, mar a mhínigh an saineolaí náisiúnta, sa 

réimse blocshlabhra. Bhí an SCE an-chosúil le struchtúr Eagraíochta Uathrialaí 

Díláraithe24, agus mar sin mheas bunaitheoirí an SCE go raibh an SCE oiriúnach chun leas a 

bhaint as na tairbhí a bhaineann le dílárú i struchtúr gnó agus cuideachta. Dhírigh rogha an 

SCE ar fhoirm dhlíthiúil a sholáthar arb é is saintréith di a rialachas rannpháirteach. Ar an 

gcaoi chéanna, áitíonn saineolaí náisiúnta ó Lichtinstéin ‘go gcuireann samhail an SCE 

ardleibhéal rannpháirtíochta comhaltaí agus cinnteoireachta daonlathaí chun cinn, rud a 

d’fhéadfadh a bheith tarraingteach do chomharchumainn atá dírithe ar chuimsitheacht agus 

ar rannpháirtíocht comhaltaí. D’fhéadfadh sé sin a bheith ina ábhar spéise i réimsí atá ag 

teacht chun cinn, cuir i gcás Eagraíochtaí Uathrialacha Díláraithe, mar a thugtar orthu, ar 

eintitis bhlocshlabhra-bhunaithe iad a thugann cearta rannpháirtíochta agus cearta vótála do 

go leor daoine aonair’. 

Dar le duine de bhunaitheoirí SCE Gearmánach, a bhí ceaptha lena bhunú i Lucsamburg ar 

dtús, ba é ba chuspóir dó an comhar le haghaidh fiontair éagsúla atá gníomhach i réimse 

fhaire na Cruinne a spreagadh, agus comhar éifeachtach a bhaint amach idir fiontair ar 

mhéideanna éagsúla. 

Is iad na gnéithe eile de shamhail an SCE a luaigh freagróirí a bheith tarraingteach cúlchistí 

doroinnte, lena neartaítear céannacht na gcomharchumann, an fhéidearthacht struchtúir 

rialachais éagsúla a úsáid, an fhéidearthacht comhaltaí is infheisteoirí a bheith acu in 

éineacht le comhaltaí is úsáideoirí, agus rannpháirtíocht fostaithe. Mar gheall ar gach rud 

thuas, is foirm eagrúcháin duinelárnach é an SCE, murab ionann agus an chuideachta 

comhstoic, tá sé in ann comhphobal daoine trasteorann atá bunaithe ar iontaoibh a bhunú. 

Measann an saineolaí náisiúnta ón Rómáin (a bhfuil baint phearsanta aige le SCE a bhunú) 

go sainráite gur ‘foirm dhlíthiúil an-mhaith é an SCE chun comhphobal a bhunú, comhphobal 

fuinnimh go sonrach’. 

D’fhéadfadh na cúiseanna thuasluaite míniú a thabhairt ar an bhfáth ar fearr le páirtithe 

leasmhara SCE a bhunú seachas Cuideachta Eorpach (Societas Europaea, SE) nó 

cuideachta náisiúnta comhstoic, ach ní ar an bhfáth ar fearr leo SCE a bhunú seachas 

comharchumann náisiúnta.  

 
24 Cf. S. Hassan, P. De Filippi, Decentralized Autonomous Organization, in Internet Policy Review, 2021: ‘Is córas blocshlabhra-bhunaithe í an 

Eagraíocht Uathrialach Dhíláraithe a chuireann ar a gcumas do dhaoine iad féin a chomhordú agus a rialú trí shraith rialacha féin-

fhorghníomhaithe a úsáidtear ar bhlocshlabhra poiblí, agus a bhfuil a rialachas díláraithe (is é sin neamhspleách ar rialú lárnach)’. 

Maidir leis sin, luaigh roinnt saineolaithe agus páirtithe leasmhara go bhféadfaí an SCE a 

úsáid chun táirgeadh earraí agus seirbhísí a leathnú ar an leibhéal Eorpach agus chun 

bheith níos iomaíche ar mhargadh aonair na hEorpa, agus chuir roinnt páirtithe leasmhara i 

dtábhacht rialacha ‘níos fearr’ nó rialacha níos nua-aimseartha agus níos liobrálaí atá i 

Rialachán SCE i gcomparáid leis na rialacha náisiúnta maidir le comharchumainn. 

Sa Bhulgáir, mar shampla, cuireann an dlí náisiúnta cosc ar eintitis dhlítheanacha 

comharchumann a bhunú, ionas nach bhféadfaidh ach daoine nádúrtha comharchumainn a 

bhunú. Ina theannta sin, féadfaidh seacht nduine nádúrtha ar a laghad comharchumann 

Bulgárach a bhunú. Ina theannta sin, ní cheadaítear le dlí comharchumainn na Bulgáire ach 

an córas rialachais comharchumainn dhá leibhéal. Dá bhrí sin, sa tír seo, ní féidir le heintitis 

dhlítheanacha ar mian leo comharchumann a bhunú ach dul i muinín an SCE. Tá an rud 

céanna fíor i gcás grúpaí daoine atá comhdhéanta de níos lú ná seachtar. Ar an gcuma 

chéanna, más mian le páirtithe leasmhara comharchumann a bhunú arna riar ag córas aon 

leibhéil, is é an t-aon deis atá acu SCE a bhunú. Chuir saineolaí náisiúnta eile in iúl go 

bhféadfaí córas rialachais aon leibhéil a roghnú i dtíortha nach gceadaítear leis an dlí 

comharchumainn náisiúnta ach an córas dhá leibhéal iontu mar chúis a d’fhéadfadh a bheith 

le SCE a bhunú sa Pholainn. 

Chuir an saineolaí Rómánach tuairim den chineál céanna in iúl, ina cáil mar pháirtí leasmhar 

freisin, agus í ar cheann de bhunaitheoirí de SCE Rómánach. Áitíonn sí go bhfuil forálacha i 

nDlí Comharchumainn na Rómáine (Dlí Uimh. 1/2005) atá imithe i léig agus nach bhfuil 

oiriúnach chun comharchumann ina bhfuil níos mó ná cúigear comhaltaí a bhainistiú. Tá go 

leor sásraí blocála ann maidir leis an bpróiseas cinnteoireachta, clárú athruithe sa chaipiteal 

dlíthiúil agus sa chomhlacht bainistíochta. Trí SCE a bhunú, is féidir na fadhbanna seo uile a 

shárú. 

Shainaithin saineolaí na Fraince freisin go bhféadfadh údar a bheith le SCE a bhunú 

(seachas comharchumann náisiúnta) mar gheall ar na teorainneacha a chuireann dlí 

comharchumainn na Fraince ar an bhféidearthacht d’eachtrannaigh a bheith ina gcomhaltaí 

de chomharchumann Francach.  

Mar sin féin, d’fhéadfadh cúiseanna níos sonraí a bheith ina n-údar le SCE a bhunú. 

D’fhéadfadh sé gurb é an SCE, mar gheall ar a chineál neamhnáisiúnta, an bealach is fearr 

chun daoine agus eagraíochtaí a bhraitheann mar chuid den chomhphobal céanna a 

thabhairt le chéile agus comhthionscadal a roinnt in ainneoin go bhfuil cónaí orthu i 

mBallstáit éagsúla, cé go bhfuil siad ar an teorainn, mar a tharlaíonn i gcás SCEnna de chuid 

na Spáinne atá comhdhéanta de ‘Ikastolas’ ó ‘Thír na mBascach Spáinneach’ mar a thugtar 

uirthi (Navarre, Guipuzcoa, Vizcaya agus Alava) agus ó ‘Thír na mBascach Francach’ mar a 

thugtar uirthi (Laburdi, Navarre Íochtarach agus Zuberoa). 

Dá bhrí sin, cuirtear i dtábhacht sa taighde a rinneadh le haghaidh na Tuarascála Sintéise 

seo  athrú ar na tosca a bhfuil tionchar dearfach acu ar SCEnna a bhunú. Murab ionann 

agus san am a chuaigh thart, ní hé luach chlú an bhranda Eorpaigh an spreagadh is 

ábhartha a thuilleadh. Ina ionad sin, tagann cúiseanna níos sonraí chun solais chun tacú le 

foirm dhlíthiúil an SCE a roghnú. Ar an gcéad dul síos, gnáth-shaintréithe na foirme 

comharchumainn, go háirithe an rialachas daonlathach agus na luachanna gaolmhara. Ar an 

dara dul síos, na bearnaí nó na heasnaimh sa dlí comharchumainn náisiúnta, rud a fhágann 

gur rogha níos fearr é Rialachán SCE, in ainneoin a chastachta. Go comhsheasmhach, agus 

tosca a dhíspreagann rogha an SCE á gcur san áireamh, luaigh roinnt freagróirí an ‘easpa 

riachtanais’ mar phríomhchúis. Thug siad dá n-aire go saothraíonn na comharchumainn 

náisiúnta na cuspóirí céanna le SCEnna (toisc go bhféadfadh comhaltaí eachtracha a bheith 

ag comharchumainn náisiúnta freisin, go n-oibríonn siad thar lear agus go n-aistríonn siad a 

n-oifig chláraithe thar lear fiú), agus na costais arda a bhaineann le bunú agus feidhmiú SCE 

á seachaint. 

Maidir le roinnt freagróirí, agus saineolaithe náisiúnta agus páirtithe leasmhara san áireamh 

– go háirithe ionadaithe na gluaiseachta comharchumainn náisiúnta, chuir siad i dtábhacht 

an ról bunúsach atá ag Rialachán SCE maidir le comharchumainn a chosaint agus a chur 

chun cinn. Trí chéannacht shonrach na gcomharchumann a chur i dtábhacht, cuidíonn 

Rialachán SCE lena chinntiú go gcaitear go cothrom leo in éineacht le cuideachtaí 

traidisiúnta (faoi dhlí an Aontais agus faoin dlí náisiúnta araon), rud a bhí, de réir an 

bhrollaigh i Rialachán SCE, ina chúis lárnach lena ghlacadh. 

De réir roinnt saineolaithe agus páirtithe leasmhara, mar gheall ar fhíorluach Rialachán SCE, 

tugtar údar ‘per se’ leis an Rialachán sin a bheith ann, cé go bhfuil a chur i bhfeidhm 

praiticiúil teoranta. Chuir roinnt páirtithe leasmhara an pheirspictíocht sin i dtábhacht freisin, 

ar páirtithe leasmhara iad a cuireadh faoi agallamh i dtaighde 2009-2010 a bhí mar bhonn 

eolais do thuarascáil 2012 ón gCoimisiún Eorpach. 

Ní féidir ról Rialachán SCE a shéanadh, mar a léirigh breithiúnas Chúirt Bhreithiúnais an 

Aontais Eorpaigh (CBAE) an 8 Meán Fómhair 2011. Sa rialú sin, bhí ról cinntitheach ag 

Rialachán SCE i measúnú na Cúirte ar an gcomhoiriúnacht a d’fhéadfadh a bheith ann le dlí 

an Aontais (níos cruinne fós, le rialáil Státchabhrach) maidir le cóireáil cánach fhabhrach do 

chomharchumainn, i gcomparáid le heagraíochtaí gnó eile. Mar a luaigh saineolaí náisiúnta 

na Fraince agus Lucsamburg, ‘Is dioscúrsa é an dlí freisin, lena dtugtar tuairisc oifigiúil ar an 

domhan. I ndáil leis sin, bhí glacadh an SCE luachmhar tar éis rialachán an Aontais maidir le 

SE. Agus ní hamháin go bhfuil an ghné seo siombalach ach go bhféadfaidh í a léiriú trí 

shampla chás CBAE 201125. Faoin gcás sin, dhearbhaigh CBAE go bhfuil an chóireáil 

cánach speisialta is infheidhme maidir leis na comharchumainn bailí, i dtaca leis an tacar 

rialacha maidir le Státchabhair. Agus bhí sé sin indéanta go háirithe a bhuí le Rialachán SCE 

a bheith ann, dá dtagraíonn an Chúirt roinnt uaireanta chun a léiriú go raibh sainiúlachtaí na 

gcomharchumann mar chuid den dlí Eorpach’. Is iad seo a leanas a chuid conclúidí: ‘tá rath 

ar Rialachán SCE, fiú mura raibh coinne leis an rath sin. Ach ní cúis é sin chun éirí as bunú 

SCEnna nua a chothú’. 

Sampla eile den ról cur chun cinn atá ag Rialachán SCE i bhfabhar comharchumann is ea a 

úsáid mar uirlis chun údar a thabhairt agus mar shamhail chun an reachtaíocht náisiúnta 

maidir le comharchumainn san Eoraip agus níos faide i gcéin a dhréachtú.  

5. Tosca diúltacha a dhéanann difear do SCEnna a 

bhunú 

De réir EURICSE, Comharchumainn na hEorpa agus Ionad EKAI (2010), shainaithin na 

páirtithe leasmhara na 10 dtoisc seo a leanas (in ord íslitheach tábhachta) (151 duine a 

cuireadh faoi agallamh, ó chomharchumainn agus ó eagraíochtaí ionadaíocha 

comharchumann den chuid is mó) mar na príomhthosca diúltacha chun SCE a bhunú: 

- easpa feasachta 

 
25 CBAE, 8 Meán Fómhair 2011, Paint Graphos agus páirtithe eile. C-78/08, 

https://curia.europa.eu/juris/document/document.jsf;jsessionid=A65FBE91A364CB33B64E29674121C4B3?text=&docid=109241&pageInde

x=0&doclang=EN&mode=lst&dir=&occ=first&part=1&cid=11825849  

https://curia.europa.eu/juris/document/document.jsf;jsessionid=A65FBE91A364CB33B64E29674121C4B3?text=&docid=109241&pageIndex=0&doclang=EN&mode=lst&dir=&occ=first&part=1&cid=11825849
https://curia.europa.eu/juris/document/document.jsf;jsessionid=A65FBE91A364CB33B64E29674121C4B3?text=&docid=109241&pageIndex=0&doclang=EN&mode=lst&dir=&occ=first&part=1&cid=11825849

- an chastacht a bhaineann le Rialachán SCE 

- an líon mór tagairtí don dlí náisiúnta 

- scála beag na n-oibríochtaí comharchumainn agus gníomhaíochtaí trasteorann 

teoranta na gcomharchumann 

- an easpa córais cánach shonraigh 

- an t-íoscheanglas caipitil ard 

- na costais a bhaineann leis an gcóras rannpháirtíochta oibrithe 

- na costais a bhaineann le bunú 

- an easpa tairbhí 

- an easpa tacaíochta poiblí 

I dtuarascáil 2012 ón gCoimisiún Eorpach, a bhí bunaithe ar thorthaí comhairliúcháin phoiblí 

maidir le torthaí agus moltaí an staidéir thuasluaite, chuir na freagróirí (fuair an Coimisiún 32 

fhreagra ó 11 thír ar an iomlán) i dtábhacht an easpa feasachta faoin SCE mar an fhadhb is 

mó, agus ina dhiaidh sin na costais a bhaineann le bunú, an próiseas casta atá le leanúint 

mar gheall ar an iliomad tagairtí don dlí náisiúnta agus d’éiginnteacht dhlíthiúil maidir leis an 

dlí a bhfuil feidhm aige i ngach cás. Mheas roinnt páirtithe leasmhara freisin gur chonstaic é 

an t-íoscheanglas caipitil EUR 30 000, ar a laghad ar dhaoine nádúrtha ar mian leo SCEnna 

beaga a bhunú chun dul i gcomhar trasna teorainneacha. Mheas roinnt freagróirí gur toisc 

dhiúltach iad na rialacha maidir le rannpháirtíocht fostaithe mar go raibh siad, dar leo, anásta 

agus casta, agus níor thuairiscigh eagraíochtaí oibrithe ná freagróirí eile aon fhadhb sa 

réimse sin. 

Níl torthaí an staidéir seo éagsúil go mór.  

Dar le saineolaithe agus páirtithe leasmhara ó Bhallstáit éagsúla, is iad ‘easpa riachtanais’ 

agus ‘easpa tairbhí’ a bhaineann le Rialachán SCE na tosca dlíthiúla is forleithne fós maidir 

leis an líon teoranta SCEnna. Is é an ‘easpa eolais’ faoi SCEnna an phríomhthoisc 

neamhdhlíthiúil fós. Dá réir sin, tacaítear leis na tosca sin a thuilleadh le cúiseanna sonracha 

(arna n-ordú de réir a mhinice a luaigh saineolaithe náisiúnta agus páirtithe leasmhara a 

ndeachthas i gcomhairle leo iad):  

- an fhéidearthacht comharchumann náisiúnta a úsáid ar chostais níos ísle chun 

na cuspóirí céanna le SCE a chomhlíonadh, ós rud é freisin go bhféadfadh 

comharchumainn náisiúnta glacadh le comhaltaí eachtracha, gníomhaíochtaí a 

dhéanamh thar lear, agus a bhuí le cásdlí CBAE26 agus le reachtaíocht an Aontais a 

rinneadh le déanaí27, d’fhéadfadh sé oibríochtaí trasteorann a dhéanamh gan bhac 

cuir i gcás an oifig chláraithe a aistriú agus cumaisc;  

- gné áitiúil na gníomhaíochta comharchumainn agus scála beag na n-oibríochtaí 

comharchumainn, atá fréamhaithe ina gcomhphobail de ghnáth agus atá dírithe ar 

riachtanais áitiúla a chomhlíonadh; 

 
26 Tá an liosta de bhreithiúnais ábhartha maidir le saoirse cuideachtaí a bhunú (agus comharchumainn san áireamh) an-fhada agus 

cuimsítear na cinntí seo a leanas ar a laghad: Daily Mail (C-81/87); Centros (C-212/97); Überseering (C-208/00); Inspire Art (C-167/01); Sevic 

(C-411/03); Cartesio (C–210/06); Vale (C-378/10).  

27 Cf. Treoir 2019/2121 lena leasaítear Treoir 2017/1132 a mhéid a bhaineann le comhshónna, cumaisc agus deighiltí trasteorann. 

- an chastacht a bhaineann le Rialachán SCE, lena méadaítear na costais a 

bhaineann le bunú agus feidhmiú SCE, go háirithe i gcomparáid le comharchumann 

náisiúnta a bhfuil eolas níos fearr ag páirtithe leasmhara agus ag comhlachtaí poiblí a 

bhíonn ag déileáil le comharchumainn ar a chreat dlíthiúil, ar a chlárú agus ar a 

mhaoirseacht; 

- easpa neamhspleáchais dhlí an Aontais ón dlí náisiúnta mar gheall ar an iliomad 

tagairtí don dlí náisiúnta i Rialachán SCE; 

- an t-íoschaipiteal ard a theastaíonn chun SCE a bhunú, go háirithe ós rud é go bhfuil 

caipiteal an-íseal nó nach bhfuil aon íoschaipiteal ag teastáil faoin dlí náisiúnta; 

- an easpa córais cánach shonraigh; 

- an t-eolas teoranta faoi SCEnna i gcoitinne agus go háirithe ag comhairleoirí agus 

gairmithe; 

- deacrachtaí maidir leis an gceanglas trasteorann a chomhlíonadh, go háirithe sna 

Ballstáit sin (cuir i gcás an Chipir agus Éire) nach bhfuil teorainn acu le Ballstáit eile; 

- an dearcadh diúltach faoi chomharchumainn i roinnt Ballstát (is iad sin tíortha iar-

Shóivéadacha)28;  

- an úsáid theoranta comharchumann go ginearálta i roinnt Ballstát; 

- an easpa tacaíochta poiblí; 

- na costais a bhaineann leis an gcóras éigeantach rannpháirtíochta oibrithe, a 

mheastar a bheith ina cheanglas iomarcach in eagraíochtaí cuir i gcás 

comharchumainn a ghníomhaíonn chun leas a gcomhaltaí; 

- an mífhabhar i leith roinnt forálacha de Rialachán SCE – cuir i gcás an riail lena 

gceadaítear do SCE brabúis a dháileadh ar chomhaltaí mar dhíbhinní ar an gcaipiteal 

suibscríofa gan teorainneacha sainráite – a mheastar a bheith i gcodarsnacht le 

prionsabail an chomharchumainn a chumhdaítear sa dlí náisiúnta (mar shampla sa 

Phortaingéil)29. 

Moltaí le haghaidh tuilleadh gníomhaíochtaí beartais 

Tá na moltaí seo a leanas bunaithe ar an anailís sin agus ar thorthaí na ceardlainne a 

reáchtáladh an 26 Meán Fómhair 2024, inar bailíodh páirtithe leasmhara chun measúnú a 

dhéanamh ar chur i bhfeidhm Rialachán SCE. Léirítear go sonrach sna tograí seo a leanas 

conclúidí na bpáirtithe leasmhara maidir le feabhsuithe a d’fhéadfaí a dhéanamh ar 

Rialachán SCE, lena gcuirtear san áireamh a léargas ar na gnéithe den Rialachán atá 

éifeachtach agus ar na gnéithe nach bhfuil. 

• Moladh uimh. 1: Ba cheart Rialachán SCE a choinneáil mar go bhfuil bunluach aige 

maidir le gluaiseacht chomharchumainn agus saoránaigh den Aontas Eorpach, trí 

aitheantas institiúideach a thabhairt don tsamhail chomharchumainn ar an leibhéal 

Eorpach. Tá forbairtí le déanaí tar éis feabhas a chur ar a ábharthacht a thuilleadh, 

go háirithe mar uirlis chun tacú le gníomhaíochtaí trasteorann in earnálacha cuir i 

gcás earnáil fuinnimh agus tithíochta. 

 
28 EISMEA, Feidhmíocht shocheacnamaíoch gheilleagar sóisialta an Aontais a thagarmharcáil: feabhas a chur ar an eolas socheacnamaíoch 

ar éiceachóras na gaireachta agus an gheilleagair shóisialta. Údair: Carini, C., Galera, G., Tallarini, G., Chaves Avila, R., et al. Lucsamburg: 

Oifig Foilseachán an Aontais Eorpaigh, 2024. https://data.europa.eu/doi/10.2826/880860 

 

https://data.europa.eu/doi/10.2826/880860

• Moladh uimh. 2: D’fhéadfaí Rialachán SCE a leasú chun feabhas a chur ar a úsáid 

phraiticiúil agus chun é a ailíniú níos fearr le treochtaí sochaíocha a bhí ann le 

déanaí, rud a spreagfadh bunú SCEnna nua a d’fhéadfadh a bheith ann. D’fhéadfadh 

leasuithe sonracha díriú ar chastacht an Rialacháin a laghdú agus ar na costais a bhaineann le 

bunú SCE a ísliú tríd an méid seo a leanas a dhéanamh: 

- an líon tagairtí don dlí náisiúnta a laghdú; 

- an t-íoscheanglas caipitil a laghdú (EUR 30 000 faoi láthair); 

- dul chun cinn digiteach agus uirlisí digiteacha a chur san áireamh chun an 

t-ualach riaracháin a laghdú. 

• Moladh uimh. 3: Ba cheart don Aontas Eorpach, do na Ballstáit agus don ghluaiseacht 

chomharchumainn Rialachán SCE a chur chun cinn ar bhealach níos fearr. Ba cheart ceann 

amháin ar a laghad de na bearta seo a leanas a áireamh i gcur chun cinn: 

- feachtais a eagrú atá dírithe ar fheasacht a mhúscailt ar gach leibhéal (agus 

gluaiseacht chomharchumainn, comhairleoirí dlí, nótairí poiblí, cuntasóirí, 

fiontraithe, institiúidí poiblí, údaráis chlárúcháin, srl. san áireamh) chun tuiscint 

ar an SCE agus ar a iarratais a d’fhéadfadh a bheith ann a mhéadú;  

- dea-chleachtais a scaipeadh a bhaineann le húsáid an SCE in earnálacha den 

gheilleagar ina bhfuil sé ag fónamh mar fhoirm dhlíthiúil oiriúnach cuir i gcás 

san earnáil fuinnimh agus tithíochta;  

- staidéir a mhaoiniú chun treochtaí atá ag teacht chun cinn maidir le húsáid na 

foirme SCE a shainaithint agus chun na tairbhí a d’fhéadfadh a bheith ag 

SCEnna a chur i dtábhacht, mar shampla i bhfianaise a ábhartha atá sé chun 

Eagraíochtaí Uathrialacha Díláraithe a chur chun feidhme. 

• Moladh uimh. 4: Dá dtacófaí le forbairt SCEnna le maoiniú tiomnaithe, neartófaí a 

thionchar agus spreagfaí borradh faoin earnáil.  

Teagmháil a dhéanamh leis an Aontas Eorpach 

Go pearsanta 

Tá na céadta lárionad Europe Direct ar fud an Aontais. Is féidir leat teacht ar 

sheoladh an lárionaid is gaire duit ar líne (european-union.europa.eu/contact-

eu/meet-us_ga). 

Ar an bhfón nó i scríbhinn 

Is seirbhís í Europe Direct a fhreagraíonn do cheisteanna faoin Aontas Eorpach. Is 

féidir leat dul i dteagmháil leis an tseirbhís sin: 

ag uimhir shaorghlao: 00 800 6 7 8 9 10 11 (d’fhéadfadh sé go ngearrfadh oibreoirí 

áirithe táille as na glaonna sin), 

ag an ngnáthuimhir seo a leanas: +32 22999696, 

tríd an bhfoirm seo a leanas: european-union.europa.eu/contact-eu/write-us_ga. 

Eolas a fháil faoin Aontas Eorpach 

Ar líne 

Tá eolas faoin Aontas Eorpach ar fáil i ngach ceann de theangacha oifigiúla an 

Aontais Eorpaigh ar an suíomh gréasáin Europa (european-union.europa.eu). 

Foilseacháin an Aontais 

Is féidir breathnú ar fhoilseacháin an Aontais nó iad a ordú ag 

op.europa.eu/ga/publications. Is féidir cóipeanna iomadúla d’fhoilseacháin saor in 

aisce a fháil ach teagmháil a dhéanamh le Europe Direct nó le do lárionad 

doiciméadachta áitiúil (european-union.europa.eu/contact-eu/meet-us_ga). 

Dlí an Aontais agus doiciméid ghaolmhara 

Tá eolas dlíthiúil ón Aontas Eorpach, agus dlí uile an Aontais ón mbliain 1951 sna 

teangacha oifigiúla uile, le fáil ó EUR-Lex (eur-lex.europa.eu). 

Sonraí oscailte an Aontais 

Leis an tairseach data.europa.eu soláthraítear rochtain ar thacair sonraí oscailte ó 

institiúidí, comhlachtaí agus gníomhaireachtaí an Aontais. Is féidir iad a íoslódáil 

agus a athúsáid saor in aisce chun críoch tráchtála agus neamhthráchtála araon. 

Leis an tairseach soláthraítear rochtain freisin ar neart tacar sonraí ó thíortha 

Eorpacha. 

 

https://european-union.europa.eu/contact-eu/meet-us_ga
https://european-union.europa.eu/contact-eu/meet-us_ga
https://european-union.europa.eu/contact-eu/write-us_ga
https://european-union.europa.eu/index_ga
https://op.europa.eu/ga/publications
https://european-union.europa.eu/contact-eu/meet-us_ga
https://eur-lex.europa.eu/
https://data.europa.eu/

